
Hari Stuti

ಹರಿಸ್ತುತಿಃ

ಯಮಕಂ ವಾ ಪ್ರಾಸಂ ವಾ ವಿದುಷಾಂ ದೃಷ್ಟಿರ್ನ ಗೋಚರೀಕುರುತೇ .

ರಸವಿಮುಖಸ್ತದ್ದ್ರಷ್ಟಾ ಜನಃ ಕಲೌ ಮಾನ್ಯತಾಂ ಮುಧಾ ಕುಶಲಃ .. 1..
ಯಮಕಪ್ರಾಸನ್ಯಸನಂ ಸ್ವಪ್ನೇ ಚಾಹಂ ನ ಕಿಂಚಿದಪಿ ಗಣಯೇ .

ಯದ್ಯಪಿ ಹರಿಹರವಿನುತೌ ಪರಿಹೃತಮೇತತ್ ಸುಖಂ ಸತಾಂ ದಿಶತಾಂ .. 2..

ಯದಿ ವಾಕ್ ಸಾಮಗ್ರೀ ವಸ್ತಥಾಪಿ ದಿಶತಾಂ ಮತಿಂ ಹಯಗ್ರೀವಃ .
ಮೋಹಲತಾಮೂಲಹರೀ ಯದೀಯಹೇಷಾರವೋತ್ಥಿತಾ ಲಹರೀ .. 1..

ಸುಖಮನುಸಂಧಾತಾರಂ ನಾಭೌ ದಧತಂ ಸುಮೇಧಸಂ ಧಾತಾರಂ .

ಖಗತುರಗಂ ಗಾಯಾಮೋಯಸ್ಯ ಪದತಲಾದ್ ಬಭೂವ ಗಂಗಾಯಾಮಃ .. 2..
ರಚಿತಾ ಹಿ ದಶಾವತಾರಮಾಯಾಃ ಪ್ರಭುಣಾ ಯೇನ ದಶಾವತಾ ರಮಾಯಾಃ .
ತಮಮುಂ ಕಲಯಾಮಹೇ ಶರಣ್ಯಂ ನಿಜಯಾವತ್ಕಲ್ಯಾ ಮಹೇಶರಣ್ಯಂ .. 3..

ಪದಪಂಕರುಹೋ ಮರಂದಧಾರಾ ಭುವನಂಯಸ್ಯ ಸಮಸ್ತಮುದ್ದಧಾರ .

ನ ಕಿಮೃಚ್ಛತಿ ತತ್ಕಟಾಕ್ಷಮಾಲಾ ಕಲನೀಯಾ ಸ್ಮರಣಾರ್ಥಮಕ್ಷಮಾಲಾ .. 4..

ಅಪಿ ಸಂತಿ ವಿರಿಂಚನಾದಿದೇವಾ ಮಹಿಮೈಷಾಂ ನಹಿ ಕಿಂಚನಾದಿದೇವ .

ಅಯಮೇವ ಹಿ ಭಕ್ತಕಾರ್ಯರಕ್ಷೀ ಭುವನಂಯೇನ ಸಮನ್ವಕಾರ್ಯರಕ್ಷಿ .. 5..

ಮೂರ್ತಿರ್ನೀಪಶ್ಯಾಮಾಯಸ್ಯ ರಮಾ ಹೃದಿ ನಿವಾಸಮಾಪ ಶ್ಯಾಮಾ .

ದೇವಂ ತಮಪಶ್ಯಾಮಾಸ್ಮಾಕಮತಃ ಶ್ರಮಕರೀ ಬಹುತಪಸ್ಯಾ ಮಾ .. 6..

ತ್ಯಕ್ತ್ವಾ ದುಷ್ಕೃತಮಾಯಾಂ ಹರಿಪದಭಕ್ತಿಂ ಯದಾ ನಿಯತಮಾಯಾಂ .

ಸಂಪದಿ ಪುಣ್ಯತಮಾಯಾಂ ಸ್ಥಿತೋಽಸ್ಮಿ ಸಾಕ್ಷಾದಕಾಮಯತಮಾಯಾಂ .. 7..

ಯಃ ಸರ್ವದಾಪ್ಯವನತಃ ಪರಸ್ತವನತೋಷಸಂವಿಭಾವನತಃ .
ತಸ್ಯ ಜ್ಞಾನಮುದಯತೇ ಹರಿಶ್ಚ ದಯತೇ ರಮಾಪಿಮೋದಯತೇ .. 8..

ಶೇಷಾದ್ರಿಂ ಪ್ರವಿಶೇಯಂ ದೇವಂ ದ್ರಕ್ಷ್ಯಾಮಿ ಪೀತಕೌಶೇಯಂ .

ಮಮ ಸುಚಿರಾದಾಶೇಯಂ ತತ್ರ ಚ ಕವಿತಾಂ ಸದಾ ಪ್ರತಿದಿಶೇಯಂ .. 9..

ಯಸ್ತು ಹರಿಂ ಪೂಜಯತಿ ಸ್ವಮಹಿಮ್ನಾ ತಂ ಹರಿರ್ನಿಯೋಜಯತಿ .

ಇಹ ಚ ಸುಖಂಯೋಜಯತಿ ಸ್ವರ್ಗೇ ಯತ್ ಸುರರ್ಷಭೋ ಜಯತಿ .. 10..

ಇತಿ ಶ್ರೀನಿವಾಸವಿರಚಿತಾ ಹರಿಸ್ತುತಿಃ ಸಂಪೂರ್ಣಾ .

ಹರಿಸ್ತುತಿಃ

Two stotra-s, namely Haristuti (78) and

Hariharastuti (100) of Srinivasa, whose Harastuti

was published in the first volume (pp. 291-2),

are included herein. He was the son of Lakshmi

and Venkata and belonged to the Vajasaneyishakha

and Kaushikagotra. Apart from these stotra-s he

is known to have written several other works.

